
1. gehigarria Nafarroako toki sektore publikoaren egoerari eta Nafarroako udal bakoitzaren finantza-egoerari buruzko txostena, 2008koa.
 (Oharra: aipaturiko eranskinak foru parlamentarien esku daude Legebiltzarreko Zerbitzu Orokorren bulegoetan, bai eta honako web helbide honetan ere:
www.cfnavarra.es/camara.comptos).
I. Sarrera

Nafarroako toki sektore publikoari buruzko txostena egin da Comptos Ganberari buruzko abenduaren 20ko 19/1984 Foru Legearekin bat, Nafarroako Toki Administrazioari buruzko uztailaren 2ko 6/1990 Foru Legea betez. Izan ere, lege horretako 350.2 artikuluak ezartzen duenez, Comptos Ganberak urtero igorriko die txosten-laburpen bat Nafarroako Parlamentuari eta Nafarroako Gobernuari, Nafarroako toki entitateen arloan Comptos Ganberak egindako fiskalizazio eta kontrol jarduerena.

Lana auditore batek eta auditoretzako teknikari batek osaturiko taldeak egin zuen 2011ko urtarrilean, Comptos Ganberako zerbitzu informatiko, juridiko eta administratiboen laguntzarekin.

Txostena ezin izan da lehenago egin, Toki Ogasunei buruzko Foru Legeak toki entitateek ekitaldi bakoitzeko kontu orokorra onesteko eta Gobernuari igortzeko  ezarritako epeak eta informazio horren tratamenduaren konplexutasuna direla-eta.

Eskerrak eman nahi dizkiegu Nafarroako toki entitateetako, Toki Administrazioko Departamentuko eta Nafarroako Udal eta Kontzejuen Federazioko langileei, lan hau egiteko emandako laguntzarengatik.

II. Helburuak, norainokoa eta mugak

Lanaren helburuak hauexek dira:

a) Nafarroako toki entitateen esparruan Ganbera honek egindako fiskalizazio eta kontrol jardueren 2008ko ekitaldiko txosten-laburpena aurkeztea.

b) Nafarroako toki entitateen 2008ko finantza egoeraren eta antolamenduaren ikuspegi bat ematea Parlamentuari, administrazio publikoei eta Nafarroako gizarteari.

c) Toki entitateen kudeaketa hobetzeko gomendioak proposatzea Nafarroako Parlamentuari, Gobernuari eta toki entitateei.

Nafarroako toki entitateen 2008ko ekitaldiko kontu orokorra da lanaren norainokoa. Ondokoek osatzen dute kontua:

· Udalaren kontuak nahiz haren erakunde autonomoenak.

· Merkataritzako elkarteenak, horien kapitala oso-osorik kasuko toki entitatearena bada.

· Eranskinek.

Toki Administrazioko Departamentuak gaiari buruz egin zuen txostenean –Ganbera horni igorritakoan– oinarritzen dira toki sektore publikoaren finantza-egoerari buruzko ondorioak.

Lanak muga izan zuen ondoko toki entitateei buruzko informaziorik ez edukitzea, ez baitzioten 2008ko kontu orokorra igorri Nafarroako Gobernuari:

· Udalak: Xabier (112 biztanle), Petilla de Aragón (29 biztanle) eta Esa (259 biztanle).

· Kontzejuak: Amillao, Aramendia, Artozki, Arostegi, Gazolatz, Zarikiegi, Gerendiain, Iharnotz, Zulueta, Esnotz, Arre, Azotz, Zildotz, Eusa, Makirriain, Orikain, Orrio, Sorauren, Arlegi, Aizpun, Goñi, Goldaratz, Zia, Ardanatz, Aristregi, Gartziriain, Markalain, Otsakar, Murelu-Longida, Olaitz, Arteta, Iltzarbe, Domeñu, Muru Artederreta, Gerendiain, Altzorritz, Ibiriku-Deierri, Iruñela, Murelu-Deierri. 39 kontzeju horien artean 3.356 biztanle dituzte.

· Elkarteak Aezkoako Elkartea eta Aralarko Batasuna

· Mankomunitateak. Auñamendi Gizarte Zerbitzuen Mankomunitatea, Erdialdeko Erriberako Kirol Mankomunitatea eta Nafarroako Iparraldeko Euskara Mankomunitatea.

III. Toki sektore publikoaren antolaketa-egitura eta araudia 

III.1 Antolaketa-egitura 

Nafarroako Toki Administrazioari buruzko uztailaren 2ko 6/1990 Foru Legean ezarritakoarekin bat antolatzen da toki sektore publikoa.

Udalak dira lurralde-antolamenduaren oinarrizko toki entitateak. Toki entitate dira ondokoak ere: 

· Kontzejuak.
· Errege Bardeako Komunitatea, Aezkoako Elkartea, Erronkari Ibarreko Mankomunitatea, Zaraitzuko Unibertsitatea eta herri ondasunen titularrak diren edo administratzen dituzten izaera tradizionaleko korporazioak.
· Mankomunitateak.
· Udal elkarteak.
· Administrazio barrutiak.
Hona toki entitateen eta haien menpeko erakundeen kopurua 2008an eta aurreko urteetan:

	Toki entitateak
	2004
	2005
	2006
	2007
	2008

	Udalak (1)
	272
	272
	272
	272
	272

	Kontzejuak
	358
	355
	353
	353
	352

	Mankomunitateak.
	64
	64
	66
	67
	66 (2)

	Udal elkarteak
	10
	10
	12
	14
	18

	Guztira
	704
	701
	703
	706
	708


(1) 60 udal konposatuak dira

(2) 7 mankomunitatek ez dute jarduerarik

	Menpeko enteak eta partzuergoak 
	2004
	2005
	2006
	2007
	2008

	Erakunde autonomoak
	75
	79
	73
	72
	73

	Enpresa publikoak
	19
	25
	29
	29
	38

	Fundazioak
	9
	11
	11
	13
	13

	Partzuergoak
	11
	10
	10
	11
	16

	Guztira
	114
	25
	123
	125
	140


Hona, grafikoki, Nafarroako toki sektore publikoaren egitura 2008ko abenduaren 31n: 








Nafarroako 272 udalen biztanle kopurua, errolda ofizialeko datuen arabera, 620.377koa zen 2008ko urtarrilaren 1ean. Hona haien banaketa:

	Biztanle-tartea
	Udal 
kopurua
	Biztanleak
	Guztiaren gaineko ehunekoa

	<100
	33
	1.999
	0,32

	100-199
	57
	8.120
	1,31

	200-499
	63
	20.177
	3,25

	500-999
	34
	25.165
	4,06

	1.000-1.999
	26
	35.696
	5,75

	2.000-2.999
	24
	61.045
	9,84

	3.000-4.999
	14
	52.458
	8,46

	5.000-9.999
	12
	84.376
	13,60

	10.000-24.999
	7
	100.156
	16,14

	25.000-50.000
	1
	33.910
	5,47

	50.000 baino gehiago
	1
	197.275
	31,80

	GUZTIRA
	272
	620.377
	100


Nafarroako udalen ehuneko 69k –187 udal– 1.000 biztanle baino gutxiago dituzte. Nafarroako biztanleen ehuneko 32 Iruñari dagokio.

Biztanle kopuru txikiak berekin ekarri ohi du giza- eta finantza-baliabide mugatuak edukitzea eta administrazio-egitura egoki eta nahikoa ez edukitzea bere eskumenak kudeatzeko, eta horrek zailago egiten du zerbitzuk efizientziaz, ekonomiaz, eraginkortasunez eta kalitatez ematea.

 Ganbera honek behin eta berriro adierazi duen bezala, arazoa ez da entitateen kopurua bera, baizik eta eguneratu gabe egotea Nafarroako Toki Administrazioaren eredua, herritarren egungo eskaerak eta arrazoizko kudeaketa publiko bat ezkondu behar dituena.

Nafarroako Parlamentuak erabaki bat onetsi zuen 2007ko azaroaren 23an, zeinaren bidez Nafarroako Gobernua premiatu baitzuen proposamen bat aurkez zezan toki entitateen finantzaketari eta udal mapa modernizatu beharrari buruz.

Halatan, Nafarroako Gobernuak Toki administrazioaren administrazio- eta eginkizun-berrantolamenduaren gaineko azterlan bat aurkeztu zuen 2008an; azterlanak agerian jarri zuen toki administrazioaren egungo sistemak ez duela uzten zerbitzuak modu efizientean eman daitezen eta ez duela ziurtatzen herritar guztiek zerbitzu berberak eta kalitate berarekin jaso ditzaten.

2009an, Nafarroako Parlamentuko Toki Administrazioko Batzordeak azterlan horren gaineko lan-talde bat sortzea erabaki zuen, Toki Administrazioaren administrazio- eta eginkizun-berrantolamenduaren oinarriak, helburuak eta proposamenak ezarriko zituena. Lan-taldea 2009ko martxoaren 17an eratu zen.

2011ko otsailean, aipatu batzordeak Toki administrazioaren administrazio- eta eginkizun-berrantolamenduari buruzko lan-talderen txostena onetsi zuen. Txostenean, Nafarroako Gobernuari eskatzen zitzaion Foru Lege proiektu bat egin zezan, Nafarroako toki entitateen egitura antolatzeko mapa bat jasoko duena.

Horren ondorioz, Nafarroako Toki Administrazioari buruzko uztailaren 2ko 6/1990 Foru Legeko VII. titulua aldatzen duen martxoaren 17ko 4/2011 Foru Legea onetsi zen, eta hartan ezartzen da Nafarroako Gobernuak foru lege proiektu bat igorriko diola Parlamentuari 2012ko irailaren 30a baino lehen, Nafarroako toki entitateen antolamendua eta tokiko mapa arautuko duena.

III.2 Araudia 

Ondoko lege- eta erregelamendu-xedapenak dira, funtsean, Nafarroako toki entitateek 2008an bete behar dituztenak:

· Aplikatzekoak dira, toki araubide eta administrazioaren arloan eta ekonomia-, aurrekontu- nahiz kontabilitate-araubidearenean:
Nafarroako Toki Administrazioari buruzko uztailaren 2ko 6/1990 Foru Legea.

Toki Araubideko Oinarriak arautzen dituen apirilaren 2ko 7/1985 Legea.

Nafarroako Toki Ogasunei buruzko martxoaren 10eko 2/1995 Foru Legea.

270/1998 Foru Dekretua, 271/1998 Foru Dekretua, 272/1998 Foru Dekretua eta 273/1998 Foru Dekretua, irailaren 21ekoak, aurrekontu eta gastu publikoari, aurrekontu-egiturari eta Nafarroako Toki Administraziorako kontabilitate-instrukzio orokorra eta Nafarroako Toki Administraziorako Kontabilitate Sinplifikatuko Instrukzioaren onesteari buruzkoak, hurrenez hurren.

Kontabilitate publikoaren plan orokorra, toki-administrazioari egokitua, Ekonomia eta Ogasun Ministerioak 1990eko uztailaren 17ko aginduaz onetsitakoa.

Aurrekontu-egonkortasunari buruzko abenduaren 12ko 18/2001 Lege Orokorra.

· Administrazio-kontratazioaren esparruan, Kontratu Publikoei buruzko 6/2006 Foru Legea, ekainaren 9koa, otsailaren 14ko 1/2007 Foru Legean ezarritako berezitasunekin.
· Langileen arloan, Abuztuaren 30eko 251/1993 Legegintzako Foru Dekretua, Nafarroako Administrazio Publikoen zerbitzuko Langileen Estatutuaren Testu Bategina onesten duena, bai eta haiek garatzeko xedapenak ere.
· Hirigintzaren arloan, Lurraldearen Antolamenduari eta Hirigintzari buruzko abenduaren 20ko 35/2002 Foru Legea.
· Diru-laguntzen arloan, Diru-laguntzei buruzko azaroaren 17ko 38/2003 Lege Orokorra eta uztailaren 21eko 887/2006 Errege Dekretuaren bidez onetsitako erregelamendua.
Toki sektore publikoari aplikatu beharreko ondoko legeak onetsi ziren 2008an zehar:

· Azaroaren 20ko 19/2008 Foru Legea, Toki ogasunek Nafarroako tributuetan parte hartzeko funtsaren zenbatekoa eta banatzeko formula 2009tik 2012ra bitarteko aurrekontu-ekitaldietarako ezarri zituena
· 2009-2012 Eperako Toki Inbertsioen Planari buruzko urriaren 24ko 16/2008 Foru Legea.
Administrazio-kontratazioaren arloan:

· Toki-inbertsioen Estatuko Funtsa sortzen duen azaroaren 28ko 9/2008 Errege Lege Dekretua. Funts horren bidez finantzatutako obra kontratuak Sektore Publikoko Kontratuei buruzko urriaren 30eko 30/2007 Legea betetzera behartuta daude, 2009ko ekitaldirako Nafarroako Aurrekontu Orokorrei buruzko abenduaren 24ko 21/2008 Foru Legeko hogeita bosgarren xedapen gehigarrian ezarritakoari jarraikiz.
Hirigintzaren arloan:

· Ekainaren 20ko 2/2008 Errege Lege Dekretua, Lurzoruaren Legearen testu bategina onesten duena. Errege Lege Dekretu horren bidez bategin ziren Lurzoruaren maiatzaren 28ko 8/2007 Legea eta Lurzoruaren araubideari eta hirigintza antolamenduari buruzko Legearen testu bategina onetsi zuen ekainaren 26ko 1/1992 Errege Lege Dekretutik oraindik indarrean zeuden manuak.
· Lurraldearen Antolamenduari eta Hirigintzari buruzko abenduaren 20ko 35/2002 Foru Legea aldatzen duen martxoaren 25eko 4/2008 Foru Legea, Eskualdeko Hirigintza Arauen indarraldia Lurralde Antolamenduari buruzko Plana onetsi bitarte iraunarazte aldera.
IV. Toki entitateen fiskalizazio-jardueren laburpen-txostena

Nafarroako Comptos Ganberak ondoko 12 udalen 2008ko kontu orokorraren finantzen eta legezkotasunaren erregulartasuna fiskalizatu zuen:

	Udala
	Txostenaren data
	Erroldako biztanleria 
2008/01/01
	Diru-sarrerak
	Gastuak
	Menpeko entitateak

	
	
	
	
	
	EEAA
	Enpresa
	Fundaz.

	Antsoain
	2010-02-05
	10.340
	12.536.775
	11.668.808
	3
	
	

	Barañain
	2010-06-30
	22.193
	17.336.149
	17.214.900
	2
	1
	1

	Berriozar
	2010-06-14
	8.899
	8.718.800
	9.797.521
	
	
	

	Burlata
	2010-01-25
	18.504
	17.153.364
	16.482.371
	2
	2
	

	Lizarra
	2010-06-23
	14.049
	18.463.785
	23.536.105
	1
	1
	

	Esteribar
	2010-01-26
	2.017
	2.129.378
	3.848.145
	
	
	

	Iruña
	2010-03-30
	197.275
	277.546.064
	255.120.429
	2
	5
	2

	Tafalla
	2010-03-30
	11.296
	18.695.705
	17.354.739
	3
	1
	

	Tutera
	2010-04-20
	33.910
	39.605.828
	46.228.169
	2
	
	

	Villafranca
	2010-07-19
	2.988
	4.386.786
	4.531.528
	2
	
	

	Atarrabia 
	2010-05-28
	10.462
	9.542.088
	10.926.119
	
	
	

	Zizur Nagusia 
	2010-0413
	13.312
	16.862.031
	15.080.215
	3
	
	

	Fiskalizatutako udalak, guztira
	345.245
	442.976.752
	431.789.049
	20
	10
	3


Fiskalizatutako 12 udalen artean 345.245 biztanle dituzte; alegia, Nafarroak 2008ko urtarrilaren 1ean zituen 620.377 biztanleen ehuneko 56. Horien diru-sarrerek Nafarroako toki sektore publikoaren diru-sarrera guztien ehuneko 48 egiten dute, eta gastuek, berriz, ehuneko 47.

12 udal horien artean 20 erakunde autonomo, 10 enpresa publiko eta hiru fundazio dituzte. 

Fiskalizazioaren helburua zen gure iritzia ematea ondokoen inguruan:

a) ea Toki entitatearen 2008ko ekitaldiko kontu orokorrak bere alderdi nagusienetan behar bezalako irudia erakusten zuen, 2008ko abenduaren 31n, ondareari, ekonomia- eta finantza-egoerari, aurrekontuaren likidazioari eta ekonomia-emaitzari buruz, aplikatzekoak zaizkien kontabilitate-arauen eta -printzipioekin bat.

b) ea 2008ko ekitaldian legezkotasuna bete ote zen.

Fiskalizazioaren emaitzak kasuko txostenean jaso ziren, eta Nafarroako Parlamentuko Aldizkari Ofizialean eta Nafarroako Comptos Ganberaren webgunean argitaratu.

Fiskalizaturiko 12 toki entitate horietatik, aldeko iritzia eman zen Berriozarko Udalaren kasuan, eta gainontzeko 11 udalen kasuan aldeko iritziak salbuespenen bat edo beste eduki zuen, kontu orokorrarekin lotutako gabezia nabarmenak direla medio. 

Hona salbuespen nagusiak:

· Inbentarioa eguneratu gabe edukitzea (7 entitate).

· Ez daude kuantifikatuta funtzionarioen pentsio-ereduetatik ondorioztatutako betebehar aktuarialak (berariazko aurreikuspen-sistemak dituzten 3 entitateak).

· Kontabilitateko egoera-orrietan jaso gabeko diru-sarrerak eta gastuak (2 entitate).

· Finantza-egoerak eragindako ziurgabetasuna (entitate bat).

Hona Ganbera honek 2008ko fiskalizazio txostenetan egindako gomendio nagusiak:

Aurrekontu Orokorra eta Kontu Orokorra 
· Kasuan kasuko ekitaldia hasi baino lehen onestea aurrekontu orokorra (10 entitate).

· Aurrekontuaren likidazioa hurrengo ekitaldiaren martxoaren 1a baino lehenago onestea (4 entitate), eta kontu orokorra hurrengo ekitaldiaren irailaren 1a baino lehenago onestea (5 entitate).

· Oroitidazkiaren edukia osatzea, kontu orokorra egoki interpretatu eta ulertzeko behar adina informazio emateko (4 entitate).

· Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintza-gerakin negatiboko aurrekontua kitatzeko (3 entitate).

Ibilgetua eta inbentarioa
· Ondasun eta eskubideen udal inbentarioa eguneratzea eta onestea. Udal inbentarioa kontabilizatutako ibilgetuarekin konektatzeko bidea emanen duten prozedurak diseinatzea eta aplikatzea (7 entitate).

· Ibilgetua kontabilizatzeko prozedurak ezartzea, kontabilitateari buruzko araudiarekin bat (3 entitate).

· Udal ondasunen eskrituratze- eta erregistratze-prozesua burutzea (7 entitate).

Langileak
· Plantilla organikoa udalaren langileria-premiarekin bat datorren ala ez aztertzea (3 entitate).

Administrazio kontratazioa
· Kontratazio prozedura egokia aplikatzea, kontratuaren izaeraren eta zenbatekoaren arabera (5 entitate).

Emandako diru-laguntzak
· Diru-laguntzak emateko prozedurari buruzko ordenantza orokorra onestea eta plan estrategikoa taxutzea

Hirigintza
· Lurzoruaren udal ondarea eratzea eta kudeatzea udalaren gainerako ondasunetatik bereizirik, eta Udalaren Lurzoru Ondarearen Erregistroa sortzea (7 entitate).

· Planeamendua Lurraldearen Antolamenduari eta Hirigintzari buruzko 35/2002 Foru Legearen arabera egokitzea (5 entitate).

V. Toki sektore publikoaren finantza-egoera

Toki Administrazioko Departamentuaren txostenean oinarrituta dago toki sektore publikoaren 2008ko finantza egoeraren azterketa.  

Txostenean toki entitateen eta haien erakunde autonomoen informazio bateratua ematen da, hala 2008koa nola aurreko ekitaldietakoa. Horrek hobekuntza dakar toki sektore publikoari buruzko 2007ko txostenaren aldean, han informazio atxikia jasotzen baitzen. 

Hona toki entitateen eta haien erakunde autonomoen 2007ko eta 2008ko gastu eta diru-sarrera bateratuak, kapitulu ekonomikoen arabera emanak.

Diru-sarrerak




                     Euroak, milioitan
	Kapitulua
	Diru-sarrerak
2008
	%, guztiaren gainekoa
	DIRU-SARRERAK 2007
	Aldaketa 
Diru-sarrerak
2007/08

	1
	Zuzeneko zergak
	157,27
	% 15
	148,58
	% 6

	2
	Zeharkako zergak
	44,15
	% 4
	57,06
	% -23

	3
	Tasak, prezio publikoak eta beste diru-sarrera batzuk
	135,40
	% 13
	132,35
	% 2

	4
	Transferentzia arruntak
	281,56
	% 26
	254,76
	% 11

	5
	Ondarearen diru-sarrerak
	47,62
	% 4
	42,66
	%12

	Diru-sarrera arruntak
	666
	% 62
	635,41
	% 5

	6
	Inbertsioen besterentzea
	85,27
	% 8
	70,05
	% 22

	7
	Kapital-transferentziak
	233,59
	% 22
	287,23
	% -19

	
	Kapitaleko diru-sarrerak
	318,86
	% 29
	35728
	% -11

	8
	Finantza-aktiboen aldaketa
	14,22
	% 1
	16,98
	% -16

	9
	Finantza-aktiboen aldaketa
	80,94
	% 7
	60,33
	% 34

	Finantza eragiketetako diru-sarrerak
	95,16
	% 9
	77,31
	% 23

	Diru-sarrerak, guztira
	1.080,02
	
	1.070
	% 1


2008ko ekitaldian, toki sektore publiko osoaren diru-sarrerek 1.080,02 euro egin zuten; horietatik, ehuneko 48 transferentzia arruntetatik eta kapital transferentzietatik heldu zen, ehuneko 19 zergetatik, ehuneko 13 tasa, prezio publiko eta bestelako diru-sarreretatik, ehuneko 8 finantza-eragiketetatik, eta gainontzekoa, ehuneko 4, ondareko diru-sarreratatik.

Gastuak

                                                                                                   
                                       Euroak, milioitan
	Kapitulua
	Gastuak

2008
	Gastu guztien gaineko ehunekoa
	2007ko gastuak
	Aldaketa 
Gastuak
2007/08

	1
	Langileria-gastuak
	251,62
	% 24
	231,73
	% 9

	2
	Ondasun arrunten eta zerbitzuen erosketa
	256,77
	% 24
	239,28
	% 7

	3
	Finantza-gastuak
	12,80
	% 1
	8,60
	% 49

	4
	Transferentzia arruntak
	66,05
	% 6
	60,04
	% 10

	Gastu arruntak
	587,24
	% 56
	539,65
	% 9

	6
	Inbertsio errealak
	415,22
	% 39
	535,78
	% -23

	7
	Kapital-transferentziak
	20,22
	% 2
	21,34
	% -5

	
	Kapital-gastuak
	435,44
	% 41
	557,12
	% -22

	8
	Finantza-aktiboen aldaketa
	10,84
	% 1
	13,23
	% -18

	9
	Finantza-aktiboen aldaketa
	22,49
	% 2
	23,08
	% -3

	Finantza-eragiketetako diru-sarrerak
	33,33
	% 3
	36,31
	% -8

	Gastuak, guztira
	1.056,01
	
	1.133,08
	% -7


Toki sektore publikoaren gastuek 1.056,01 milioi euro egin zuten 2008an; horietatik, ehuneko 41 inbertsioak izan ziren, ehuneko 24 zerbitzuak eta ondasun arruntak erosteko, ehuneko 24 langileen gastuetarako, ehuneko 6 transferentzia arruntetarako eta gainontzekoa, berriz, finantza-eragiketek eragindakoak.

Diru-sarreren eta gastuen ehuneko 88 udalei dagokie, ehuneko hiru kontzejuei eta gainontzekoa Mankomunitateei.

Hona toki entitateen 2005etik 2008ra bitarteko finantza-egoeraren zenbait adierazle:

                 Euroak, milioitan
	Adierazleak
	2005
	2006
	2007
	2008

	Aurrezki gordina 
	84,63
	120,37
	104,37
	91,56

	Finantza-karga
	29,27
	33,73
	31,68
	35,29

	Aurrezpen garbia 
	55,36
	86,64
	72,69
	56,27

	Zorpetze-maila
	% 5,40
	% 5,44
	% 4,99
	% 5,30

	Zorpetze-muga
	% 15,62
	% 19,42
	% 16,43
	% 13,75

	Zorpetze-ahalmena
	% 10,22
	% 13,98
	% 11,44
	% 8,45

	Zorra, guztira 
	226,25
	237,23
	279,12
	321,94

	Gastu orokorretarako diruzaintza-gerakina
	115,79
	122,19
	58,16
	76,06


2008ko ekitaldia

2008an, toki sektore publikoak sortu zituen baliabide arruntak nahikoa izan ziren funtzionamendu gastuei eta finantza zamari aurre egiteko. 

Horrela, aurrezki garbia (baliabide arruntetatik soberan gelditzen dena  behin finantzatuta funtzionamenduko gastuak –langileak, ondasun eta zerbitzu arruntak eta transferentzia arruntak– eta zorraren finantza-zama –interesak eta amortizazioa–) 56,27 milioi eurokoa izan zen.

Kapital gastuak finantzatzeko (kapitaleko diru-sarrerak ez baitziren nahikoa) 116,59 milioi behar izan ziren, eta, horretarako, finantza-zorra erabili zen, baliabide arruntetako soberakina (aurrezki garbia), eta aurreko ekitaldiko diruzaintza-gerakina.

Zorpetze maila diru-sarrera arrunten ehuneko 5,30ekoa izan zen, eta zorpetzeko gaitasuna, berriz, aipatutako diru-sarreren ehuneko 8,45ean zegoen. 

Zorra 321,94 milioi eurokoa izan zen. Zorraren ehuneko 87 udalei dagokie, ehuneko 9 mankomunitate eta udal-batasunei, eta gainerakoa, ehuneko 4, kontzejuei. Korritu tasa, batez beste, ehuneko 2,81ekoa zen, eta epea betetzeko gelditzen zen batez besteko denbora, berriz, 16,37 urte.

Gastu orokorretarako diruzaintzako gerakin bateratua 76,06 eurokoa zen; horrek esan nahi du likidezia sortu zela hurrengo ekitaldian gastuak finantzatzeko. 

Toki sektore publikoak 2008an eta 2007an zituen finantza-egoerak alderatzen baditugu, honakoa dakusagu:

Eraikuntza, instalazio eta obren gaineko zergen bidez bildutakoak % 23 egin zuen behera. Aurreko jaitsiera hori gorabehera, diru-sarrera arruntek ehuneko 5 egin zuten gora.

Funtzionamenduko gastuak ehuneko 8 egin zuten gora.

Funtzionamendu gastuak diru-sarrera arruntak baino gehiago igo zirenez, 2008an sorrarazi zen aurrezki gordina 2007koa baino ehuneko 12 txikiagoa izan zen. Aurrekoarekin batera, finantza-zamak ehuneko 11 egin zuen gora, eta, horrela, 2008ko aurrezki garbia 2007an baino ehuneko 23 txikiagoa izan.

2008ko inbertsioek 2007koak baino ehuneko 22 gutxiago egin zuten. Baliabide arrunten soberakina gutxituta, gora egin zuten, ondorioz, inbertsioak finantzatzeko beste iturri batzuek. Horrela, finantza-zorragatiko diru-sarrerek % 30 egiten zuten gora, eta, era berean, gehiago erabili ziren gastu orokorretarako diruzaintza-gerakinak; 2007an, 33 milioi erabili ziren, eta 2008an, aldiz, 52,7 milioi.

Egoera hori dela-eta (batetik, zor handiagoa eta, beraz, finantza-zama handiagoa –zorraren batez besteko epemuga luzatuta zama handitu egiten baita eta denbora ez baita laburtzen–, eta, bestetik, baliabide arruntek sorrarazitako aurrezki gutxiago), toki entitateen zorpetzeko gaitasuna murriztu egiten da, eta horrek mugatu egiten du diruz lagundutakoak ez diren inbertsioei aurre egiteko ahalmena.

2006tik aurrera, toki sektore publikoaren finantza-egoerak okerrera egin duela ikusten da: diru-sarrera gutxiago, hirigintza jarduerak behera egitearen ondorio; kapital eta finantza-gastuen murrizketa, baina ez ordea gastu arruntena; zorraren handitzea; eta zorpetzeko gaitasunaren gutxitzea. 

Bestalde, gastu arruntak diru-sarrera arruntak baino gehiago handitzearen ondorioz, aurrezki gordinak eta aurrezki garbiak behera egin zuten 2006tik 2008ra bitarte.

Halaber, gastu orokorretarako diruzaintza-gerakinen beherakada gertatu dela ere ikusten da; izan ere, ekitaldi bateko dirusarrerak ez dira aski ekitaldi horretako gastuei aurre egiteko, eta, hala, aurreko urteetan aurreztutakoa erabili behar izaten da.

VI. Gomendioak:

Foru Komunitateko Administrazioarentzako eta Parlamentuarentzako gomendioak:

· Lehentasunez aplikatu beharko lirateke Nafarroako Toki Administrazioa arrazionalizatzeko eta berregituratzeko beharrezkoak diren neurriak, hala legegintzakoak nola administratiboak, helburu hartuta toki entitateek gauza izan daitezela zerbitzuak emateko efizientziaz, ekonomiaz, eraginkortasunez eta kalitatez, eta izan ditzatela behar adina giza- eta finantza-baliabide helburu horretarako.
Neurri horiek Nafarroako gizarte osoan eta haren botere publikoetan izanen dute eragina; hori dela eta, adostasun zabala lortzen saiatu behar da, betiere herritarren borondatea eta zilegi diren interesak errespetatuz, eta lidergo politiko-instituzionala gauzatuz neurrion inplementazioan.
· Toki entitateen eta euren mendeko erakundeen –erakunde autonomoak eta merkataritza-sozietate publikoak– egoera-orriak eta bateratzeari dagozkion eta egoki diren legegintza-neurriak hartu behar dira, toki sektore publiko osoaren jarduerari buruzko ikuspegi osoa emateko.
· Beharrezkoa den arau-xedapena onestea, Foru Komunitateko toki entitateei aplika dakien Aurrekontu-egonkortasunari buruzko abenduaren 12ko 18/2001 Lege Orokorra.
· Tokiko kontabilitatearen berrantolaketari ekitea, Kontabilitate Publikoaren Plan Orokorrari egokitze aldera, komenigarria baita administrazio publiko ezberdinen arteko kontabilitate-normalizazioa.
· Idazkarien eta kontu-hartzaileen lanpostu hutsak betetzeko prozesua desblokeatzea, lanpostu horiek funtsezkoak baitira Toki Administrazioan ezinbestekoak diren zenbait funtzio publiko gauzatzeko; hain zuzen, idazkaritzakoak eta barne-kontrolekoak, aholkularitzakoak, kudeaketa ekonomiko-finantzariokoak, aurrekontuen kudeaketari buruzkoak eta kontabilitateari buruzkoak. 

· Toki entitateen erregistroa gaurkotzea, toki entitatearen mendeko erakunde publikoei eta fundazioei buruzko informazio eguneratua jaso dezaten.
Toki entitateei dagozkien gomendioak:
· Erakunde autonomoen eta udal merkataritza-sozietateen kudeaketa ekonomikoaren barne-kontrola egitea, aplikatzekoa zaion legerian ezarritako hedapenarekin, hau da, kontu-hartzailetzaren, finantzen eta eraginkortasunaren hiru ikuspegietatik.
· Udal ondasun eta eskubideen inbentarioa egitea, baloratuta eta eguneratuta; inbentarioa ibilgetuaren kontuetako kontabilitate-saldoekin lotu behar da. Horretarako, komenigarria litzateke inbentarioa kudeatzeko programa informatiko bat diseinatzea, eta zehaztea prozedura orokor batzuk eta irizpide bateratu batzuk inbentarioaren kudeaketari dagokionez.
· Lurzoruaren udal ondarearen kudeaketa egitea udalaren gainerako ondasunetatik bereizirik, eta udal ondasunen erregistro orokorrean adieraztea eta zehaztea zeintzuk diren lurzoru-ondarekoak, baita hirigintza arloko legerian ezarritako xedeei lotuta daudela ere.
· Udalaren lurzoru-ondarearen erregistroa sortzea, eta bertan jasotzea Lurraldearen Antolamendu eta Hirigintzari buruzko abenduaren 20ko 35/2002 Foru Legean ezarritako xedeetarako justifikaturiko sarrerak eta irteerak.
· Toki entitateek beren burua antolatzeko ahalmena erabiliz, tokiko zerbitzu publikoak eraginkortasunez, ekonomiaz eta efizientziaz kudeatzeko antolamendu-egitura arrazoizkoena diseinatzea.
· Zerbitzu publikoen kostua kalkulatzea eta kudeaketa-adierazleak zehaztea.
Txosten hau, araudi indardunak ezarritako izapideak bete ondoren, auditore Mª Asunción Olaechea Estanga andreak proposatuta egin da, bera izan baita lan honen arduraduna.

Iruñean, 2011ko apirilaren 27an

Lehendakaria: Helio Robleda Cabezas

